
	1. 
	ՀՀ արդարադատության նախարարություն


	«Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին Հայաստանի Հանրապետության կառավարության որոշման նախագծի վերաբերյալ առաջարկում է.
1. Որոշակիության տեսանկյունից անհրաժեշտ է անձնական տվյալների փոխանցման՝ Որոշմամբ սահմանված յուրաքանչյուր դեպքում ամրագրել այն կանոնները, որոնցով ապահովվելու են օրինականության և համաչափության սկզբունքները կամ հղում անել սկզբունքներին:
	Ընդունվել է մասնակի
	Նախագծում կատարվել է փոփոխություն` սահմանելով անձնական տվյալների մշակման օրինականության և համաչափության ապահովման որոշ երաշխիքներ, ինչպիսիք են պետական և տեղական ինքնակառավարման մարմնի կողմից հիմնավորված պահանջի ներկայացումը, փոխկապակցումների մասին անձնական տվյալների պաշտպանության լիազոր մարմնին ծանուցելը, սահմանափակ ծավալով անձնական տվյալներ ստանալու համար ծրագրային հարցումներ անելու հնարավորության ապահովումը, իսկ իրավաբանական անձանց դեպքում տվյալների սուբյեկտի համաձայնության ստացման պահանջի ամրագրումը: Այդուհանդերձ, անձնական տվյալների մշակման օրինականության և համաչափության սկզբունքների պահպանման պատասխանատվությունը շարունակում է կրել մշակողը՝ համաձայն «Անձնական տվյալների պաշտպանության մասին» ՀՀ օրենքի, իսկ Նախագծի նպատակը պետական և տեղական ինքնակառավարման մարմինների տվյալների բազաներում պահպանվող անձնական տվյալներն էլեկտրոնային եղանակով փոխանցելու կարգը սահմանելն է:

	
	
	2. Պայմանագիր կնքելու միջոցով անձնական տվյալներ ստանալու կարգը կարող է հակասել անձնական տվյալ ստանալու՝ պետական կամ տեղական ինքնակառավարման մարմնի համար այս կամ այն օրենքով սահմանված կարգերին (օրինակ, Կարգի 18-րդ կետով սահմանվում է, որ ցանկացած պետական և տեղական ինքնակառավարման մարմնի գրավոր պահանջով տվյալները կարող են փոխանցվել, եթե առկա է Օպերատորի հետ կնքված պայմանագիրը, այսինքն պայմանագրի առկայությունը պարտադիր պայման է, այնինչ, օրինակ, «Հանրային ծառայության մասին» ՀՀ օրենքի 43-րդ հոդվածը Բարձրաստիճան պաշտոնատար անձանց էթիկայի հանձնաժողովի համար սահմանում է տեղեկություններ (այդ թվում և հիմնականում՝ անձնական տվյալներ) ստանալու իրավունք առանց պայմանագրի՝ միայն հարցման հիման վրա): Ուստի, նախագիծն անհրաժեշտ է վերանայել այլ իրավական ակտերի հետ հակասություններ չունենալու և կարգի կիրառումը գործնականում ապահովելու համար:
	 Ընդունվել է
	Նախագծում կատարվել է համապատասխան փոփոխություն՝ պետական և տեղական ինքնակառավարման մարմինների համար նախատեսելով անձնական տվյալների փոխանցման համար Օպերատորին հիմնավորված գրավոր պահանջ ներկայացնելու և Հայաստանի Հանրապետության կառավարության 31 օգոստոսի 2015 թվականի N 1093-Ն որոշմամբ սահմանված ընդհանուր պահանջների հիման վրա Օպերատորի կողմից սահմանված և կիրառվող անվտանգության և տեխնիկական նվազագույն պահանջները բավարարելու պայման: Նշվածը չի հակասում անձնական տվյալներ ստանալու՝ օրենքով սահմանված այլ կարգերին, այլ լրացնում է դրանք՝ նախատեսելով նաև անձնական տվյալների էլեկտրոնային փոխանցման կարգ, որի համար անհրաժեշտ է որոշակի տեխնիկական պայմանների ապահովում:

	
	
	3. Նախագծի անվանման մեջ նշված «նոյեմբեր» բառն անհրաժեշտ է հանել: Նույն դիտողությունը վերաբերում է նաև նախագծով հաստատված հավելվածին:
	Ընդունվել է
	Նախագծում կատարվել է համապատասխան փոփոխություն

	
	
	4. Նախագիծը վերնագրված է «Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին» Հայաստանի Հանրապետության կառավարության որոշման նախագիծ, մինչդեռ Նախագծի հավելված 1-ի 4-րդ բաժինը վերաբերում է տվյալների փոխանցմանը երրորդ անձանց: Բացի այդ Նախագծի նախաբանում հղում է կատարվում «Անձնական տվյալների պաշտպանության մասին» Հայաստանի Հանրապետության օրենքի 29-րդ հոդվածի 3-րդ մասին, որի համաձայն` մինչև 2019 թվականի հունվարի 1-ը պետական և տեղական ինքնակառավարման մարմինների միջև անձնական տվյալների փոխանցման կարգը իրականացվում է Հայաստանի Հանրապետության կառավարության սահմանած կարգով: Այդ առումով անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի 2-րդ պարբերության պահանջները, որոնց համաձայն` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:

	Չի ընդունվել
	Նախագծով հաստատվում է ՀՀ պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը: Վերնագրից չի ենթադրվում, որ այդ անձնական տվյալները ենթակա են փոխանցման միայն պետական և տեղական ինքնակառավարման մարմիններին: Ինչ վերաբերում է «Անձնական տվյալների պաշտպանության մասին» Հայաստանի Հանրապետության օրենքի 29-րդ հոդվածի 3-րդ մասին, ապա, ըստ «Իրավական ակտերի մասին» ՀՀ օրենքի 43-րդ հոդվածի, այն հղում է անում չկարգավորված հարաբերությունները կարգավորելու լիազորություն ունեցող իրավաստեղծ մարմնին և հարաբերությունը կարգավորող իրավական ակտի տեսակին, ինչը չի սահմանափակում ՀՀ կառավարության լիազորությունը՝ միևնույն կարգով կարգավորել նաև անձնական տվյալները երրորդ անձանց փոխանցելու հետ կապված հարաբերությունները: Ըստ «Իրավական ակտերի մասին» ՀՀ օրենքի 14-րդ հոդվածի 3-րդ մասի՝ ՀՀ կառավարության որոշումներով կարգավորման է ենթակա օրենքով չկարգավորված ցանկացած հարաբերություն, եթե այդ հարաբերությունը ՀՀ Սահմանադրությամբ և ՀՀ օրենքով կամ ՀՀ Նախագահի հրամանագրով ու կարգադրությամբ չպետք է կարգավորվի իրավական այլ ակտերով: 

	
	
	5. Նախագծի նախաբանում «3-րդ կետի» բառերն անհրաժեշտ է փոխարինել «3-րդ մասի» բառերով` նկատի ունենալով «Իրավական ակտերի մասին» ՀՀ օրենքի 41-րդ հոդվածի, ինչպես նաև «Անձնական տվյալների պաշտպանության մասին» ՀՀ օրենքի դրույթների պահանջները:

	Ընդունվել է
	Նախագծում կատարվել է համապատասխան փոփոխություն:

	
	
	6. Նախագծում միաժամանակ օգտագործվում են «անձնական տվյալներ պարունակող տեղեկություններ» և «անձնական տվյալներ պարունակող տեղեկատվություն» հասկացությունները, ինչը խնդրահարույց է «Իրավական ակտերի մասին» Հայաստանի Հանրապետության օրենքի 36-րդ հոդվածի 4-րդ մասի տեսանկյունից: Բացի այդ վերոնշյալ հասկացությունները խնդրահարույց են՝ հաշվի առնելով «Անձնական տվյալների պաշտպանության մասին» Հայաստանի Հանրապետության օրենքի 3-րդ հոդվածի 1-ին մասի 1-ին կետով տրված «անձնական տվյալ» հասկացությունը:

	Ընդունվել է
	Նախագծում և վերնագրում կատարվել է համապատասխան փոփոխություն:

	
	
	7. Նախագծով հաստատված հավելվածի (այսուհետ` հավելված) 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով, իսկ «փոխկապակցելու կարգը» բառերը` «փոխկապակցելու հետ կապված հարաբերությունները» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի դրույթները:




	Ընդունվել է
	Նախագծում կատարվել է համապատասխան փոփոխություն:

	
	
	8. Հավելվածի 2-րդ կետում անհրաժեշտ է նշել ՀՀ կառավարության 2015 թվականի օգոստոսի 31-ի թիվ 1093-Ն որոշման կրճատ անվանումը` նկատի ունենալով «Իրավական ակտերի մասին» ՀՀ օրենքի 43-րդ և 39-րդ հոդվածների պահանջները:



	Ընդունվել է
	Նախագծում կատարվել է համապատասխան փոփոխություն:

	
	
	9. Նախագծի հավելվածում օգտագործվում են «իսկորոշման համակարգ» և «իսկորոշում» բառերը, որոնց հասկացությունները բացահայտված չեն:



	Ընդունվել է
	Նախագծում կատարվել է համապատասխան լրացում:

	
	
	10. Հավելվածի 3-րդ կետում ՀՀ կառավարության 2015 թվականի օգոստոսի 31-ի թիվ 1093-Ն որոշման տվյալների հերթականությունը համապատասխանեցնել «Իրավական ակտերի մասին» ՀՀ օրենքի 39-րդ հոդվածի պահանջներին:




	Ընդունվել է
	Նախագծում կատարվել է համապատասխան փոփոխություն:

	
	
	11. Հավելվածի 4-րդ կետից հետո շարադրված կետերի համարակալման հաջորդականությունն, ինչպես նաև ենթակետերի համարակալումն անհրաժեշտ է վերանայել` նկատի ունենալով «Իրավական ակտերի  մասին» ՀՀ օրենքի 41-րդ հոդվածի պահանջները:





	Ընդունվել է
	Նախագծում կատարվել է համապատասխան փոփոխություն:

	2. 
	ՀՀ էներգետիկ ենթակառուցվածքների և բնական պաշարների նախարարություն


	Առաջարկություններ չկան
	
	

	3. 
	ՀՀ տրանսպորտի, կապի և տեղեկատվական տեխնոլոգիաների նախարարություն


	«Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին Հայաստանի Հանրապետության կառավարության որոշման նախագծի վերաբերյալ առաջարկում է.
1. Որոշման նախագծի 1-ին հավելվածի 3-րդ կետի «իսկորոշում» բառը հստակեցման կարիք ունի,
	Ընդունվել է
	Նախագծում կատարվել է համապատասխան լրացում:

	
	
	2. Որոշման նախագծի 1-ին հավելվածի 4-րդ կետով անհրաժեշտ է սահմանել իրական ժամանակում տվյալների փոխանցման նպատակով համակցման նվազագույն պայմանները՝ թողունակություն, միջանկյալ Ծրագրային Կիրառական Ինտերֆեյս, բազային ֆորմատ, այլընտրանքային կապ, էլեկտրաէներգիա և այլն,   
	Չի ընդունվել
	Առաջարկվող պայմանների սահմանումը դուրս է Նախագծի կարգավորման առարկայի շրջանակներից:

	
	
	3.  Որոշման նախագծի 1-ին հավելվածով անհրաժեշտ է սահմանել 15-րդ կետով նախատեսված միջոցառումների գործողության կազմակերպման ժամկետները և հերթականությունը,
	Ընդունվել է մասնակի
	Նախագծում կատարվել է լրացում, ըստ որի, մեկամսյա ժամկետում իր միջոցներով Ծրագրավորման կիրառական ինտերֆեյսը մշակելու համակցումն ու փոխկապակցումն ապահովելու անհնարինության դեպքում համապատասխան մարմինը պարտավոր է երկշաբաթյա ժամկետում անհրաժեշտ տվյալները տրամադրել Օպերատորին: Նախատեսվել է նաև, որ ժամկետները կարող են երկարացվել՝ համապատասխան մարմնի ծանուցման հիման վրա:

	
	
	4. Որոշման նախագծի 1-ին հավելվածով անհրաժեշտ է սահմանել 17-րդ կետի «կարող է» բառը փոխարինել «պարտավոր է» բառով,
	Չի ընդունվել
	Նշված գործողությունների կատարման պարտավորությունը չի կարող դրվել Օպերատորի վրա, քանի որ վերջինս չունի դրանք կատարելու համար մշտապես առկա, անհրաժեշտ ֆինանսական միջոցներ: Յուրաքանչյուր դեպքում Օպերատորը գնահատելու է իր մոտ անհրաժեշտ ֆինանսական միջոցների առկայությունը և կայացնելու է նշված գործողությունները սեփական միջոցներով կատարելու կամ չկատարելու մասին որոշում:

	
	
	5.   Որոշման նախագծի 1-ին հավելվածի 19-րդ կետի «կնքելու դեպքում» բառերից հետո ավելացնել «, որը համաձայնեցվում է տվյալների բազայում տիրապետվող պետական մարմիններին և տեղական ինքնակառավարման մարմինների հետ» բառերով,
	Չի ընդունվել
	Առաջարկը հիմնավորված չէ: Յուրաքանչյուր փոխկապակցման մասին Օպերատորը ծանուցում է անձնական տվյալների պաշտպանության լիազոր մարմնին: 

	
	
	6. Որոշման նախագծի 1-ին հավելվածի 20-րդ կետի «ինչպես նաև» բառերից հետո ավելացնել «պետք է» բառերը,
	Ընդունվել է մասնակի
	Նախագծում կատարվել է համապատասխան ուղղում:

	
	
	7. Որոշման նախագծի 1-ին հավելվածի կետերի համարակալումը անհրաժեշտ է համապատասխանեցնել «Իրավական ակտերի մասին» ՀՀ օրենքին:
	Ընդունվել է
	Նախագծում կատարվել է համապատասխան փոփոխություն:

	4. 
	ՀՀ սփյուռքի նախարարություն


	Առաջարկություններ չկան
	
	

	5. 
	ՀՀ մշակույթի նախարարություն


	«Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին Հայաստանի Հանրապետության կառավարության որոշման նախագծի վերաբերյալ առաջարկում է.
1. Որոշման նախագծի նախաբանում «կետի» բառը փոխարինել «մասի» բառով՝ հիմք ընդունելով «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջը:
	Ընդունվել է
	Նախագծում կատարվել է համապատասխան փոփոխություն:

	
	
	2. Որոշման նախագծով հաստատվող կարգի (այսուհետ՝ կարգ) 2-րդ կետը համապատասխանեցնել «Իրավական ակտերի մասին» ՀՀ օրենքի 39-րդ հոդվածի      4-րդ մասի պահանջին: Նույն դիտողությունը վերաբերում է նաև կարգի 3-րդ կետին և 4-րդ գլխի 17-րդ կետին:
	Ընդունվել է
	Նախագծում կատարվել է համապատասխան փոփոխություն:

	
	
	3. Կարգի 3-րդ կետում «սույն կարգը» բառերը փոխարինել «սույն որոշումն» բառերով:
	Չի ընդունվել
	

	
	
	4. Կարգի 15-րդ կետի ենթակետերի, ինչպես նաև 4-րդ գլխի կետերի համարակալումները համապատասխանեցնել «Իրավական ակտերի մասին» ՀՀ օրենքի 41-րդ հոդվածի 4-րդ, 5-րդ, 6-րդ մասերի պահանջներին՝ միաժամանակ համապատասխան փոփոխություն կատարելով կարգի 17-րդ կետում արվող հղմանը:
	Ընդունվել է
	Նախագծում կատարվել է համապատասխան փոփոխություն:

	
	
	5. Կարգի 4-րդ գլխի 19-րդ և 21-րդ կետերը համապատասխանեցնել «Իրավական ակտերի մասին» ՀՀ օրենքի 45-րդ հոդվածի 11-րդ մասի 2-րդ պարբերության պահանջին:
	Ընդունվել է
	Նախագծում կատարվել է համապատասխան փոփոխություն:

	6. 
	ՀՀ տնտեսական զարգացման և ներդրումների նախարարություն


	«Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին Հայաստանի Հանրապետության կառավարության որոշման նախագծի վերաբերյալ առաջարկում է. 
1. Առաջարկում ենք պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգում (այսուհետ` Կարգ) նախատեսել նաև դրույթներ` ՀՀ ռեզիդենտ հանդիսացող իրավաբանական անձանց կողմից ներկայացված հայտերի մերժման հիմքերի, պատճառների, ինչպես նաև մերժման դեպքում հայտատուին տեղեկացման ժամկետների և եղանակների վերաբերյալ:
	Ընդունվել է մասնակի
	Նախագծում կատարվել է լրացում՝ սահմանելով հայտերի ուսումնասիրության և հայտատուներին ծանուցման ժամկետներ: Անձնական տվյալների պաշտպանության լիազոր մարմնի լիազորությունները սահմանված են «Անձնական տվյալների պաշտպանության մասին» ՀՀ օրենքով (այսուհետ՝ Օրենք), որոնց հիման վրա նա իրավասու է ստուգել անձնական տվյալների մշակման համապատասխանությունն Օրենքին և կայացնել համապատասխան որոշում: Ուստի՝ հայտի մերժման հիմքերի և պատճառների սահմանման անհրաժեշտություն չկա: 

	
	
	2. Կարգի 18-րդ կետի համաձայն` բոլոր պետական մարմիններին և տեղական ինքնակառավարման մարմիններին այլ տեղեկատվական բազաներին համակցելու արդյունքում այլ պետական մարմինների և տեղական ինքնակառավարման մարմինների կողմից տիրապետվող տվյալների բազայում առկա տվյալների փոխանցումը կատարվում է անհատույց, մինչդեռ Կարգով ՀՀ ռեզիդենտ իրավաբանական անձանց համար նախատեսվում է միայն հայտ ներկայացնելը: Այս ուղղությամբ, առաջարկում ենք Կարգում հստակեցնել, թե արդյոք ՀՀ ռեզիդենտ հանդիսացող ցանկացած իրավաբանական անձի կողմից պետական մարմիններին և տեղական ինքնակառավարման մարմինների տվյալների բազաներին համակցման արդյունքում նշված տվյալների բազաներում առկա տվյալների փոխանցումը ևս իրականացվելու է անհատույց:  
	Ընդունվել է
	Նախագծում կատարվել է համապատասխան լրացում:

	
	
	3. «Անձնական տվյալների պաշտպանության մասին» ՀՀ օրենքի (այսուհետ` Օրենք) 29-րդ հոդվածի 3-րդ կետի համաձայն` պետական և տեղական ինքնակառավարման մարմինների միջև անձնական տվյալների փոխանցման կարգն իրականացվում է Հայաստանի Հանրապետության կառավարության սահմանած կարգով: Ուստի առաջարկում ենք Նախագծի վերնագիրը և Հավելված N1-ով հաստատվող Կարգը համապատասխանեցնել Օրենքի պահանջին: 
	Չի ընդունվել
	«Անձնական տվյալների պաշտպանության մասին» Հայաստանի Հանրապետության օրենքի 29-րդ հոդվածի 3-րդ մասը, ըստ «Իրավական ակտերի մասին» ՀՀ օրենքի 43-րդ հոդվածի, հղում է անում չկարգավորված հարաբերությունները կարգավորելու լիազորություն ունեցող իրավաստեղծ մարմնին և հարաբերությունը կարգավորող իրավական ակտի տեսակին, ինչը չի սահմանափակում ՀՀ կառավարության իրավասությունը՝ միևնույն կարգով կարգավորել նաև անձնական տվյալները երրորդ անձանց փոխանցելու հետ կապված հարաբերությունները: Ըստ «Իրավական ակտերի մասին» ՀՀ օրենքի 14-րդ հոդվածի 3-րդ մասի՝ ՀՀ կառավարության որոշումներով կարգավորման է ենթակա օրենքով չկարգավորված ցանկացած հարաբերություն, եթե այդ հարաբերությունը ՀՀ Սահմանադրությամբ և ՀՀ օրենքով կամ ՀՀ Նախագահի հրամանագրով ու կարգադրությամբ չպետք է կարգավորվի իրավական այլ ակտերով:

	
	
	4. Նախագծով հաստատվող Կարգի 1-ին կետում առաջարկում ենք «սահմանվում են» բառը փոխարինել «կարգավորվում են» բառով, քանի որ «Իրավական ակտերի մասին» ՀՀ օրենքի 14-րդ հոդվածի 3-րդ մասով սահմանված է, որ ՀՀ կառավարության որոշումներով կարգավորման է ենթակա օրենքով չկարգավորված ցանկացած հարաբերություն: 
	Ընդունվել է
	Նախագծում կատարվել է համապատասխան փոփոխություն:

	
	
	5. Կարգի 1-ին կետում առաջարկում ենք «այլ անձանց» շրջանակը հստակեցնել, քանի որ կստացվի այնպես, որ մասնավոր կյանքին վերաբերող տեղեկությունները հասանելի կլինեն այլ անձանց: 
	Ընդունվել է
	Նախագծում կատարվել է համապատասխան փոփոխություն:

	
	
	6. Կարգի 2-րդ, 3-րդ և 17-րդ կետերում առաջարկում ենք իրավական ակտի լրիվ անվանումը համապատասխանեցնել «Իրավական ակտերի մասին» ՀՀ օրենքի 39-րդ հոդվածի պահանջներին: 
	Ընդունվել է
	Նախագծում կատարվել է համապատասխան փոփոխություն:

	
	
	7. Կարգի համարակալումն առաջարկում ենք համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին: 
	Ընդունվել է
	Նախագծում կատարվել է համապատասխան փոփոխություն:

	
	
	8. Կարգի 18-րդ կետով նախատեսվում է իրականացնել «տեստային հարցումներ», սակայն ոչ Օրենքով և ոչ էլ ՀՀ կառավարության 2015 թվականի օգոստոսի 31-ի N1093-Ն որոշմամբ նման հասկացություն չկա, ուստի առաջարկում ենք այն հստակեցնել: 
	Չի ընդունվել
	Տեստային հարցումներ հասկացությունը հանրածանոթ է, հատկապես, տեղեկատվական տեխնոլոգիաների ոլորտում: Չկան հասկացությունը սահմանելու համար «Իրավական ակտերի մասին» ՀՀ օրենքի 42-րդ հոդվածով նախատեսված հիմքերը:

	
	
	9. Կարգի 21-րդ կետից առաջարկում ենք հանել «Որպես կանոն» բառերը, «երկշաբաթյա» բառից առաջ լրացնել «մինչև» բառը և կարգավորել հայտի մերժման հետ կապված հարաբերությունները: 
	Ընդունվել է մասնակի
	Նախագծում կատարվել են համապատասխան փոփոխություններ՝ հանելով «որպես կանոն» բառերը: 
«Երկշաբաթյա ժամկետում» արդեն իսկ նշանակում է մինչև երկշաբաթյա ժամկետի ավարտը:
Նախագծում կատարվել է լրացում՝ սահմանելով հայտերի ուսումնասիրության և հայտատուներին ծանուցման ժամկետներ: Անձնական տվյալների պաշտպանության լիազոր մարմնի լիազորությունները սահմանված են «Անձնական տվյալների պաշտպանության մասին» ՀՀ օրենքով (այսուհետ՝ Օրենք), որոնց հիման վրա նա իրավասու է ստուգել անձնական տվյալների մշակման համապատասխանությունն Օրենքին և կայացնել համապատասխան որոշում: Ուստի՝ հայտի մերժման հիմքերի և պատճառների սահմանման անհրաժեշտություն չկա:

	7. 
	ՀՀ բնապահպանության նախարարություն 


	Առաջարկություններ չկան
	
	

	8. 
	ՀՀ աշխատանքի և սոցիալական հարցերի նախարարություն


	Առաջարկություններ չկան
	
	

	9. 
	ՀՀ  առողջապահության նախարարություն


	Առաջարկություններ չկան
	
	

	10. 
	ՀՀ ԿԱ քաղաքաշինության պետական կոմիտե


	Առաջարկություններ չկան
	
	

	11. 
	ՀՀ գյուղատնտեսության նախարարություն


	«Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին Հայաստանի Հանրապետության կառավարության որոշման նախագծի վերաբերյալ առաջարկում է. 
1. Նախագծի վերնագիրը, 1-ին կետը և Նախագծով հաստատվող հավելվածի (այսուհետ` Հավելված) վերնագիրը համապատասխանեցնել «Անձնական տվյալների պաշտպանության մասին» ՀՀ օրենքի 29-րդ հոդվածի 3-րդ մասին,
	Չի ընդունվել
	«Անձնական տվյալների պաշտպանության մասին» Հայաստանի Հանրապետության օրենքի 29-րդ հոդվածի 3-րդ մասը, ըստ «Իրավական ակտերի մասին» ՀՀ օրենքի 43-րդ հոդվածի, հղում է անում չկարգավորված հարաբերությունները կարգավորելու լիազորություն ունեցող իրավաստեղծ մարմնին և հարաբերությունը կարգավորող իրավական ակտի տեսակին, ինչը չի սահմանափակում ՀՀ կառավարության իրավասությունը՝ միևնույն կարգով կարգավորել նաև անձնական տվյալները երրորդ անձանց փոխանցելու հետ կապված հարաբերությունները: Ըստ «Իրավական ակտերի մասին» ՀՀ օրենքի 14-րդ հոդվածի 3-րդ մասի՝ ՀՀ կառավարության որոշումներով կարգավորման է ենթակա օրենքով չկարգավորված ցանկացած հարաբերություն, եթե այդ հարաբերությունը ՀՀ Սահմանադրությամբ և ՀՀ օրենքով կամ ՀՀ Նախագահի հրամանագրով ու կարգադրությամբ չպետք է կարգավորվի իրավական այլ ակտերով:
Նախագծի և դրանով հաստատվող հավելվածի վերնագրերը չեն հակասում «Անձնական տվյալների պաշտպանության մասին» ՀՀ օրենքի 29-րդ հոդվածի 3-րդ մասին:

	
	
	2. Նախագծի նախաբանում «կետի» բառը փոխարինել «մասի» բառով` հաշվի առնելով «Իրավական ակտերի մասին» ՀՀ օրենքի 41-րդ հոդվածի դրույթները,
	Ընդունվել է
	Նախագծում կատարվել է համապատասխան փոփոխություն:

	
	
	3. Նախագծի ամբողջ տեքստում «պետական» բառից հետո լրացնել «կառավարման» բառը,
	Չի ընդունվել
	Առաջարկը հիմնավորված չէ:

	
	
	4. խմբագրել Հավելվածի վերևի աջ անկյունը` հաշվի առնելով, որ Նախագծով հաստատվում է միայն մեկ հավելված,
	Ընդունվել է
	Նախագծում կատարվել է համապատասխան փոփոխություն:

	
	
	5. խմբագրել Հավելվածի 2-րդ կետը` հաշվի առնելով «Իրավական ակտերի մասին» ՀՀ օրենքի 39-րդ հոդվածի 4-րդ մասը և 41-րդ հոդվածի 1-ին մասի 2-րդ պարբերությունը,
	Ընդունվել է
	Նախագծում կատարվել է համապատասխան փոփոխություն:

	
	
	6. հստակեցնել Հավելվածի 3-րդ կետում օգտագործված «իսկորոշման համակարգ» հասկացությունը` հաշվի առնելով, որ, ըստ մեր ունեցած տվյալների, այդպիսի հասկացություն ՀՀ օրենսդրությամբ օգտագործված չէ:
	Ընդունվել է
	Նախագծում կատարվել է համապատասխան լրացում:

	12. 
	ՀՀ ֆինանսների նախարարություն


	«Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին Հայաստանի Հանրապետության կառավարության որոշման նախագծի վերաբերյալ առաջարկում է.
1. Նախագծի նախաբանում առաջարկում ենք «կետի» բառը փոխարինել «մասի» բառով:
	Ընդունվել է
	Նախագծում կատարվել է համապատասխան փոփոխություն:

	
	
	2. «Իրավական ակտերի մասին» ՀՀ օրենքի 46-րդ հոդվածի 2-րդ մասի 3-րդ պարբերության համաձայն՝ պարտականությունների կատարման կարգ սահմանող կամ փոփոխող նորմատիվ իրավական ակտերն ուժի մեջ են մտնում դրանց պաշտոնական հրապարակման օրվան հաջորդող տասներորդ օրը: Հաշվի առնելով վերոգրյալը՝ առաջարկում ենք Նախագծի 3-րդ կետում կատարել համապատասխան փոփոխություն:
	Ընդունվել է
	Նախագծում կատարվել է համապատասխան փոփոխություն:

	
	
	3. Նախագծի 1-ին կետով հաստատվում է պետական և տեղական ինքնակառավարման մարմինների տվյալների բազաներում մշակվող անձնական տվյալները պարունակող տեղեկություններն էլեկտրոնային եղանակով փոխանցելու կարգը, մինչդեռ Նախագծի հավելվածի 1-ին կետի համաձայն՝ դրանով սահմանվում են պետական և տեղական ինքնակառավարման մարմինների, ինչպես նաև այդ մարմինների կողմից պատվիրակված լիազորությունների շրջանակներում այլ անձանց մոտ էլեկտրոնային եղանակով պահպանվող և մշակվող անձնական տվյալներ պարունակող տեղեկատվությունը էլեկտրոնային եղանակով պետական մարմինների և այլ անձանց միջև փոխանցման ու տվյալների բազաները փոխկապակցելու կարգը: Հիմք ընդունելով վերոգրյալը՝ առաջարկում ենք վերոգրյալ դրույթները խմբագրել
	Ընդունվել է 
	Նախագծում կատարվել է անհրաժեշտ հստակեցում: 

	
	
	4. Նախագծի հավելվածի 2-րդ բաժնի վերնագրի համաձայն՝ այն վերաբերվում է անձնական տվյալներ պարունակող տեղեկատվական հոսքերի կառավարման սկզբունքներին, սակայն բաժնի դրույթներում առկա չէ որևէ սկզբունք: Հիմք ընդունելով վերոգրյալը՝ բաժնի վերնագիրն առաջարկում ենք վերախմբագրել:

	Ընդունվել է
	Նախագծում կատարվել է համապատասխան փոփոխություն:

	
	
	5. Նախագծի հավելվածի 4-րդ կետի վերջին նախադասության համաձայն՝  տվյալների հարցումները կատարվելու են միմիայն Օպերատորի կողմից նախապես ամրագրված Ինտերնետ Հասցեներից (IP Address)՝ օգտագործելով անվտանգության կանոններ և միջոցներ։ Առաջարկում ենք հստակեցնել այն անվտանգության կանոնները և միջոցները, որոնք պետք է օգտագործվեն:


	Ընդունվել է
	Նախագծում կատարվել է համապատասխան փոփոխություն:

	
	
	6. Նախագծի հավելվածի տեքստում օգտագործվում են «տվյալների բազայի կառավարիչ», «տվյալների բազային փաստացի տիրապետող» և «տվյալների բազաներին համակցում» հասկացությունները, որոնց սահմանումները որոշման նախագծով տրված չեն: Առաջարկում ենք հստակեցնել:
	Ընդունվել է մասնակի
	Նախագծում կատարվել է որոշակի հստակեցում: 

Տիրապետման հասկացությունը տրված է ՀՀ քաղաքացիական օրենսգրքով:

	
	
	7. Նախագծի հավելվածի 17-րդ կետում «կարող է» բառերն առաջարկում ենք փոխարինել «պարտավոր է» բառերով:
	Չի ընդունվել
	Նշված գործողությունների կատարման պարտավորությունը չի կարող դրվել Օպերատորի վրա, քանի որ վերջինս չունի դրանք կատարելու համար մշտապես առկա, անհրաժեշտ ֆինանսական միջոցներ: Յուրաքանչյուր դեպքում Օպերատորը գնահատելու է իր մոտ անհրաժեշտ ֆինանսական միջոցների առկայությունը և կայացնելու է նշված գործողությունները սեփական միջոցներով կատարելու կամ չկատարելու մասին որոշում:

	
	
	8. Նախագծի հավելվածի 19-րդ կետում առաջարկում ենք «տվյալների բազայի կառավարումը իրականացնող պետական մարմնի, տեղական ինքնակառավարման մարմնի, կազմակերպության և Օպերատորի» բառերը փոխարինել «տվյալների բազայի կառավարումն իրականացնող պետական կամ տեղական ինքնակառավարման մարմնի կամ կազմակերպության և Օպերատորի» բառերով:
	Ընդունվել է մասնակի
	Նախագծում կատարվել է համապատասխան փոփոխություն՝ ըստ հստակեցված հասկացությունների:

	
	
	9. Նախագծի հավելվածի 4-րդ բաժնի 17-րդ կետն առաջարկում ենք շարադրել հետևյալ խմբագրությամբ. «Տվյալների փոխանցումն երրորդ անձի կարող է կատարվել միայն օրենքով սահմանված դեպքերում՝ Օպերատորի հետ կնքված պայմանագրի հիման վրա՝ պահպանելով Հայաստանի Հանրապետության կառավարության 2015 թվականի օգոստոսի 31-ի N 1093-Ն որոշման ընդհանուր պահանջների հիման վրա Օպերատորի կողմից սահմանված և կիրառվող անվտանգության վավերապայմաններն ու տեխնիկական պահանջները»:
	Չի ընդունվել
	Նախագծով նախատեսվել է, որ Օպերատորի հետ կնքվող պայմանագրերով իրավաբանական անձինք հարցումներ անելուց և անձնական տվյալներ մշակելուց առաջ պարտավոր են ստանալ տվյալների սուբյեկտի համաձայնությունը՝ օրենքով սահմանված կարգով, և որ չթույլատրված հարցումների և անձնական տվյալների անօրինական մշակման համար կրում են օրենքով սահմանված պատասխանատվություն:

	
	
	10. Նախագծի հավելվածի 4-րդ բաժնի 18-րդ կետի համաձայն՝ ցանկացած պետական և տեղական ինքնակառավարման մարմնի գրավոր պահանջով տվյալները կարող են փոխանցվել, եթե առկա է Օպերատորի հետ կնքված պայմանագիրը: «Անհատական տվյալների պաշտպանության մասին» ՀՀ օրենքի 26-րդ հոդվածի 1-ին մասի համաձայն՝ առանց անձնական տվյալների սուբյեկտի համաձայնության մշակողը կարող է անձնական տվյալները փոխանցել երրորդ անձանց կամ տվյալներից օգտվելու հնարավորություն տրամադրել, եթե դա նախատեսված է օրենքով: Տվյալ դեպքում Նախագծի դրույթները հակասում են «Անհատական տվյալների պաշտպանության մասին» ՀՀ օրենքի դրույթներին, ուստի առաջարկում ենք կատարել համապատասխան փոփոխություններ:
	Չի ընդունվել
	«Անձնական տվյալների պաշտպանության մասին» ՀՀ օրենքի 7-րդ հոդվածի համաձայն՝ այն դեպքում, երբ պետական կառավարման կամ տեղական ինքնակառավարման մարմինը միասնական էլեկտրոնային տեղեկատվական համակարգի միջոցով կարող են անձնական տվյալը ձեռք բերել այլ մարմնից, ապա անձնական տվյալների սուբյեկտից չի պահանջվում ներկայացնել որոշակի գործողությունների համար անհրաժեշտ անձնական տվյալը: Նշված դրույթից հետևում է, որ օրենսդիրը նախատեսել է, որ պետական և տեղական ինքնակառավարման մարմինների կողմից մշակվող բոլոր տեսակի անձնական տվյալները կարող են փոխանցվել այլ մարմինների, մասնավորապես՝ էլեկտրոնային եղանակով, որի համար չի պահանջվում ստանալ տվյալների սուբյեկտի համաձայնությունը, ի տարբերություն, նույն հոդվածի երրորդ մասով նախատեսված՝ տվյալներն այլ անձանց փոխանցելու դեպքերի, որոնց համար ուղղակիորեն սահմանվել է համաձայնություն ստանալու պահանջ:

	
	
	11. Նախագծի հավելվածի 4-րդ բաժնի 21-րդ կետից առաջարկում ենք հանել «որպես կանոն» բառերը:
	Ընդունվել է
	Նախագծում կատարվել է համապատասխան փոփոխություն:

	
	
	12. Առաջարկում ենք Նախագծի հավելվածի կետերի համարակալումն ու դրանում այլ իրավական ակտերի վրա կատարված հղումները համապատասխանեցնել «Իրավական ակտերի մասին» ՀՀ օրենքի պահանջներին:
	Ընդունվել է
	Նախագծում կատարվել են համապատասխան փոփոխություններ:

	13. 
	ՀՀ արտաքին գործերի նախարարություն


	Առաջարկություններ չկան
	
	

	14. 
	ՀՀ միջազգային տնտեսական ինտեգրման և բարեփոխումների նախարարություն


	Առաջարկություններ չկան
	
	

	15. 
	ՀՀ կրթության և գիտության նախարարություն


	«Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին Հայաստանի Հանրապետության կառավարության որոշման նախագծի վերաբերյալ առաջարկում է.
1. Նախագծի հավելվածի 15-րդ կետում`  <<պետական և տեղական ինքնակառավարման մարմին>> բառերը  լրացնել  <<կամ կազմակերպությունը>> բառերով՝  ինչպես նախորդ կետում:
	Ընդունվել է մասնակի
	Նախագծում կատարվել է անհրաժեշտ փոփոխություն:

	
	
	2. <<III. ՏՎՅԱԼՆԵՐԻ ԲԱԶԱՅԻ ՀԱՍԱՆԵԼԻՈՒԹՅՈՒՆԸ>>  բաժնի 19-րդ կետում <<հաջող>> բառը ցանկալի է փոխարինել  <<սահմանված կարգով>> բառերով:
	Չի ընդունվել
	Խոսքը տեստային հարցումները հաջողությամբ կատարելու մասին է՝ ի տարբերություն չհաջողվող տեստային հարցումների:

	
	
	3.   21-րդ կետում անհրաժեշտ է հստակեցնել «որպես կանոն» արտահայտությունը:
	Ընդունվել է մասնակի
	Նախագծից «որպես կանոն» արտահայտությունը հանվել է:

	16. 
	ՀՀ սպորտի և երիտասարդության հարցերի նախարարություն


	Առաջարկություններ չկան
	
	

	17. 
	ՀՀ տնտեսական մրցակցության պաշտպանության պետական հանձնաժողով


	Առաջարկություններ չկան
	
	

	18. 
	ՀՀ տարածքային կառավարման և զարգացման նախարարություն


	1. «Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին Հայաստանի Հանրապետության կառավարության որոշման նախագծի վերաբերյալ առաջարկում է.
1. Հղումի մեջ «3-րդ կետի» բառերն առաջարկում ենք փոխարինել «3-րդ մասի» բառերով:
	Ընդունվել է
	Նախագծում կատարվել է համապատասխան փոփոխություն:

	
	
	2. Որոշման 3-րդ կետի «օրվանից» բառն առաջարկում ենք փոխարինել «տասներորդ օրը» բառով, քանի որ այն իրավաբանական անձանց համար լրացուցիչ պարտավորություն է առաջացնում («Իրավական ակտերի մասին» ՀՀ օրենքի 46-րդ հոդվածի 2-րդ մաս):
	Ընդունվել է
	Նախագծում կատարվել է համապատասխան փոփոխություն:

	
	
	3. «Հավելված 1» բառերն առաջարկում ենք փոխարինել «Հավելված» բառով, այլապես հակասություն կառաջանա որոշման 1-ին կետի հետ: 
	Ընդունվել է
	Նախագծում կատարվել է համապատասխան փոփոխություն:

	
	
	4. Կարգի 3-րդ կետի «կարգը» բառն առաջարկում ենք փոխարինել «որոշումը» բառով, քանի որ ուժի մեջ է մտնում որոշումն, այլ ոչ թե կարգը:
	Չի ընդունվել
	

	
	
	5. Կարգի 15-րդ կետն առաջարկում ենք համապատասխանեցնել «Իրավական ակտերի մասին» ՀՀ օրենքի 41-րդ հոդվածի 5-րդ մասի պահանջներին, որոնց համաձայն՝ ենթակետերը համարակալվում են արաբական թվանշաններով:
	Ընդունվել է
	Նախագծում կատարվել է համապատասխան փոփոխություն:

	19. 
	ՀՀ պաշտպանության նախարարություն

13.12.2016թ.,   թիվ ՊՆ/510-2237 գրություն

Առաջարկություններ չկան:
-

-


	Առաջարկություններ չկան
	
	

	20. 
	ՀՀ արտակարգ իրավիճակների նախարարություն


	Առաջարկություններ չկան
	
	

	21. 
	ՀՀ ԿԱ ոստիկանություն


	«Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին Հայաստանի Հանրապետության կառավարության որոշման նախագծի վերաբերյալ առաջարկում է.
1. Անհրաժեշտ է հաշվի առնել, որ նախագծի հիմքում դրված «Անձնական տվյալների պատշպանության մասին» ՀՀ օրենքի 29-րդ հոդվածի 3-րդ մասի համաձայն սահմանվող կարգը պետք է գործի մինչև 2019 թվականի հունվարի 1-ը:
	Ընդունվել է ի գիտություն
	

	
	
	2. Առաջարկվում է նախագծով հաստատվող հավելվածի 1-ին կետում նշված «այդ մարմինների կողմից պատվիրակված լիազորությունների շրջանակներում այլ անձանց» և «այլ անձանց», ինչպես նաև 4-րդ կետում «երրորդ անձանց» հասկացությունները հստակեցնել, քանի որ պարզ չէ, թե նշված կետերում խոսքը գնում է միայն պատվիրակված լիազորություններ ունեցող անձանց մասին, թե՝ ոչ: 
	Ընդունվել է
	Նախագծից հանվել են «այլ անձանց» և «երրորդ անձանց» տերմինները:

	
	
	3. Օրենքի 29-րդ հոդվածի 3-րդ մասը կառավարությանը լիազորում է սահմանել պետական և տեղական ինքնակառավարման մարմինների միջև անձանց տվյալների փոխանցման կարգը, իսկ նախագծում սահմանվում է նաև երրորդ անձանց տվյալների փոխանցումը, ըստ որում՝ ցանկացած իրավաբանական անձի կողմից բազաներին համակցումը կարող է կատարվել օպերատորին ներկայացված հայտի հիման վրա, որը ընդունելի չէ:
	Չի ընդունվել
	Ըստ «Անձնական տվյալների պաշտպանության մասին» ՀՀ օրենքի (այսուհետ՝ Օրենք) 7-րդ հոդվածի 3-րդ մասի՝ անձնական տվյալների սուբյեկտի գրավոր համաձայնության դեպքում անձնական տվյալներ մշակող համարվող ֆիզիկական կամ իրավաբանական անձինք կարող են պետական կամ տեղական ինքնակառավարման մարմնից ստանալ որոշակի գործողության համար անհրաժեշտ և անձնական տվյալների սուբյեկտի գրավոր համաձայնության մեջ ուղղակիորեն մատնանշված անձնական տվյալը:
Նախագծում կատարվել է անհրաժեշտ լրացում՝ հղում կատարելով Օրենքի 7-րդ հոդվածին:

	
	
	4. Նախագծի հավելվածի 16-րդ կետում «բազայի կառավարիչը», 18-րդ կետում «տվյալների բազային փաստացի տիրապետողը», 19-րդ կետում «բազայի կառավարումը իրականացնող պետական մարմին» հասկացությունները ևս հստացեման կարիք ունեն:
	Ընդունվել է
	Նախագծում կատարվել է համապատասխան փոփոխություն:

	
	
	5. Հաշվի առնելով այն հանգամանքը, որ ՀՀ ոստիկանությունում օգտագործվող և մեր կողմից հիմնական տվյալների բազաների շահագործման ծրագրային ապահովման միջոցները հիմնականում կազմված են ծրագրային ապահովման ծառայություններ մատուցող ընկերությունների կողմից, ինչպես նաև գնահատելով սպասվող աշխատանքների ծավալը և ժամկետները (տեխնիկական միջոցների ներդրում, տեխնիկական առաջադրանքների կազմումից մինչև ծրագրային ապահովման ծառայությունների գնման գործընթացի ավարտ), առարակում ենք նախագծի հավելվածի 4-րդ կետում նշված մեկամսյա ժամկետը փոխարինել երկամսյա ժամկետով, 15-րդ կետում նշված մեկամսյա ժամկետը փոխարինել եռամսյա, իսկ երկշաբաթյա ժամկետը՝ մեկամսյա ժամկետով:
	Ընդունվել է մասնակի
	Նախագծով նախատեսվել է ժամկետների երկարաձգման հնարավորություն:

	
	
	6. Նախագծի հավելվածի 16-րդ կետում նշվում է, որ օպերատորի պահանջով տվյալների բազայի կառավարիչը օպերատորի կողմից լիազորված անձանց հնարավորություն է  տալիս իրականացնել տվյալների բազայի կառուցվածի և տեխնիկական հնարավորությունների լրացուցիչ ուսումնասիրություններ, որը մեր կարծիքով նպատակահարմար չէ, քանի որ ՀՀ ոստիկանությունում օգտագործվող և մեր կողմից սպասարկվող հիմնական տվյալների բազաները շահագործվում են մեկ միասնական սերվերային համակարգում, մեկ միասնականան ծրագրային ապահովման հենքի վրա և շրջանառվում են միասնական գերատեսչական ցանցում, որոնց կառուցվածքի և տեխնիկական հնարավորությունների վերաբերյալ տեղեկատվության տրամադրումը երրորդ կողմին կարող է վերջինիս հասանելիություն ապահովել էլեկտրոնային եղանակով փոխանցման ոչ ենթական տվյալների բազաներին:
	Չի ընդունվել
	Տվյալների բազաների փոխկապակցման և Նախագծից և Հայաստանի Հանրապետության կառավարության 31 օգոստոսի 2015 թվականի N 1093-Ն որոշումից բխող այլ գործառույթներ իրականացնելու համար Օպերատորը պետք է անհրաժեշտության դեպքում կարողանա կատարել լրացուցիչ ուսումնասիրություններ, որի համար կարող է լիազորել համապատասխան անձանց՝ մնալով պատասխանատու նրանց գործողությունների համար: Օպերատորի լիազորած անձինք ստանձնելու են չբացահայտված տեղեկատվության գաղտնիության պահպանման պարտավորություն: 

	22. 
	ՀՀ ԿԱ միջուկային անվտանգության կարգավորման պետական կոմիտե

30.11.2016թ., թիվ 02-Մ-142 գրություն
	Առաջարկություններ չկան
	
	

	23. 
	ՀՀ ԿԱ պետական գույքի կառավարման վարչություն


	«Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին Հայաստանի Հանրապետության կառավարության որոշման նախագծի վերաբերյալ առաջարկում է.
1. <<Անձնական տվյալների պաշտպանության մասին>> ՀՀ օրենքի 3-րդ հոդվածի 1-ին մասի 1-ին կետի համաձայն՝ անձնական տվյալ է համարվում ֆիզիկական անձին վերաբերող ցանկացած տեղեկություն, որը թույլ է տալիս կամ կարող է թույլ տալ ուղղակի կամ անուղղակի կերպով նույնականացնել անձի ինքնությունը: Նշված նորմը չի բացահայտում այն հանգամանքը, թե ինչ պետք է հասկանալ <<ցանկացած տեղեկություն>> ասելով, ուստի այն կարող է վերաբերվել նաև ՀՀ օրենսդրությամբ բանկային, առևտրային և այլ գաղտնիք համարվող տեղեկություններին:

Հաշվի առնելով վերը նշվածը, առաջարկում եմ Նախագծում սահմանել <<անձնական տվյալ>> հասկացությունը՝ բացառելու համար այն տվյալների փոխանցումը, որոնք վերաբերում են անձի՝ ՀՀ օրենսդրությամբ պաշտպանվող բանկային, առևտրային և այլ գործունեության գաղտնիությանը:
	Ընդունվել է մասնակի
	«Անձնական տվյալների պատշպանության մասին» ՀՀ օրենքի 1-ին հոդվածի 2-րդ մասի համաձայն՝ «Պետական և ծառայողական, բանկային, նոտարական, փաստաբանական, ապահովագրական գաղտնիք համարվող, ազգային անվտանգությանը կամ պաշտպանությանն առնչվող գործողությունների ժամանակ օգտագործվող, ինչպես նաև փողերի լվացման և ահաբեկչության դեմ պայքարի, օպերատիվ-հետախուզական գործունեության ընթացքում կամ դատավարություններում օգտագործվող անձնական տվյալների հետ կապված առանձնահատկությունները կարգավորվում են այլ օրենքներով:» 
Հստակության համար Կարգի 1-ին կետում ավելացվել է համապատասխան բացառություն:



	24. 
	ՀՀ ԿԱ քաղաքացիական ավիացիայի գլխավոր վարչություն


	Առաջարկություններ չկան
	
	

	25. 
	ՀՀ դատական դեպարտամենտ

05.12.2016թ., թիվ ԴԴ-1Ե-8389 գրություն
	«Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին Հայաստանի Հանրապետության կառավարության որոշման նախագծի վերաբերյալ առաջարկում է.
1. Նախագծով հաստատվող կարգի (այսուհետ՝ Կարգ) կետերի համարակալումն առաջարկվում է շտկել և համապատասխանեցնել «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջներին:
	Ընդունվել է
	Նախագծում կատարվել է համապատասխան փոփոխություն:

	
	
	2. Կարգի 15-րդ կետում առաջարկվում է նախատեսել կարգավորումներ այն դեպքերի համար, երբ բազային տիրապետող պետական մարմինը հիշյալ կետի «ա» և «բ» ենթակետերով նախատեսված ամբողջական տեղեկատվությանը չի տիրապետում:
	Չի ընդունվել
	Հաշվի առնելով, որ Հայաստանի Հանրապետության կառավարության 31 օգոստոսի 2015 թվականի N 1093-Ն որոշման համաձայն, գործադիր և տարածքային մարմինները պարտադիր, իսկ այլ մարմինները առաջարկության հիման վրա պարտավոր են սահմանված ժամկետներում իրենց համակարգերը համապատասխանեցնել  անվտանգության և փոխգործելիության սահմանված ընդհանուր և տեխնիկական պահանջներին, նշված մարմինների տիրապետած տվյալների բազաները սպասարկող տեխնիկական բաժինները կամ սպասարկող անձինք օբյեկտիվորեն պարտավոր են տիրապետել նշված տեղեկություններին:

	
	
	3. Կարգի 3-րդ բաժնում սահմանված գործողությունների կատարման համար առաջարկվում է նախատեսել բացառություններ այն դեպքերի համար, երբ համակարգում առկա որոշ տվյալներ թեպետ հասանելի են բազային տիրապետող պետական մարմնին, սակայն պարունակում են դատավարությունենրում օգտագործվող անձնական տվյալներ, որոնց առանձնահատկությունները, «Անձնական տվյալների պաշտպանության մասին» ՀՀ օրենքի 1-ին հոդվածի 2-րդ մասի ուժով, պետք է կարգավորվեն այլ օրենքներով
	Ընդունվել է 
	Կարգի 1-ին կետով սահմանվել է համապատասխան բացառություն:

	26. 
	ՀՀ հանրային ծառայությունները կարգավորող հանձնաժողով


	Առաջարկություններ չկան
	
	

	27. 
	ՀՀ ԿԱ պետական եկամուտների կոմիտե


	«Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին Հայաստանի Հանրապետության կառավարության որոշման նախագծի վերաբերյալ առաջարկում է.
1. Առաջարկում ենք սահմանել ֆիզիկական անձի մասով փոխանցման ենթակա տեղեկատվության շրջանակը՝ նախատեսելով, որ դրանում ներառվում են «Անձնական տվյալների պաշտպանության մասին» ՀՀ օրենքի 3-րդ հոդվածի 1-ին մասի 15-րդ կետով նախատեսված հանրամատչելի անձնական տվյալները, ինչպես նաև անձի վերաբերյալ պետական և տեղական ինքնակառավարման մարմիններում մշակվող օրենքով նախատեսված գաղտնիք չհամարվող տեղեկատվությունը:
	Ընդունվել է մասնակի
	«Անձնական տվյալների պատշպանության մասին» ՀՀ օրենքի 1-ին հոդվածի 2-րդ մասի համաձայն՝ «Պետական և ծառայողական, բանկային, նոտարական, փաստաբանական, ապահովագրական գաղտնիք համարվող, ազգային անվտանգությանը կամ պաշտպանությանն առնչվող գործողությունների ժամանակ օգտագործվող, ինչպես նաև փողերի լվացման և ահաբեկչության դեմ պայքարի, օպերատիվ-հետախուզական գործունեության ընթացքում կամ դատավարություններում օգտագործվող անձնական տվյալների հետ կապված առանձնահատկությունները կարգավորվում են այլ օրենքներով:» 
Հստակության համար Կարգի 1-ին կետում ավելացվել է համապատասխան բացառություն:



	28. 
	ՀՀ ԿԱ անշարժ գույքի կադաստի պետական կոմիտե


	Առաջարկություններ չկան
	
	

	29. 
	ՀՀ ԿԱ ազգային անվտանգության ծառայություն

07.12.2016թ., թիվ 11/862 գրություն
	«Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին Հայաստանի Հանրապետության կառավարության որոշման նախագծի վերաբերյալ առաջարկում է.
1. Հաշվի առնելով ՀՀ ազգային անվտանգության ծառայության գործունեության առանձնահատկությունները, նախագծում նախատեսել դրույթ, համաձայն որի որոշման պահանջները չտարածվեն ՀՀ ազգային անվտանգության ծառայության համակարգերի, ինչպես նաև ծառայության համար տվյալների մշակում, պահպանում և փոխանակում իրականացնող էլեկտրոնային համակարգերի վրա:
	Ընդունվել է մասնակի
	«Անձնական տվյալների պատշպանության մասին» ՀՀ օրենքի 1-ին հոդվածի 2-րդ մասի համաձայն՝ «Պետական և ծառայողական, բանկային, նոտարական, փաստաբանական, ապահովագրական գաղտնիք համարվող, ազգային անվտանգությանը կամ պաշտպանությանն առնչվող գործողությունների ժամանակ օգտագործվող, ինչպես նաև փողերի լվացման և ահաբեկչության դեմ պայքարի, օպերատիվ-հետախուզական գործունեության ընթացքում կամ դատավարություններում օգտագործվող անձնական տվյալների հետ կապված առանձնահատկությունները կարգավորվում են այլ օրենքներով:» 
Հստակության համար Կարգի 1-ին կետում ավելացվել է համապատասխան բացառություն:



	30. 
	ՀՀ գլխավոր դատախազություն


	Առաջարկություններ չկան
	
	

	31. 
	Բարձրաստիճան պաշտոնատար անձանց էթիկայի հանձնաժողով


	«Պետական և տեղական ինքնակառավարման մարմինների տվյալների բազաներում մշակվող անձնական տվյալներ պարունակող տեղեկությունները էլեկտրոնային եղանակով փոխանցելու կարգը հաստատելու մասին Հայաստանի Հանրապետության կառավարության որոշման նախագծի վերաբերյալ առաջարկում է.
1. Նախագծի հավելված 1-ի 1-ին կետին համապատասխան՝ սույն կարգով սահմանվում են պետական և տեղական ինքնակառավարման մարմինների, ինչպես նաև այդ մարմինների կողմից պատվիրակված լիազորությունների շրջանակներում այլ անձանց մոտ էլեկտրոնային եղանակով պահպանվող և մշակվող անձնական տվյալներ պարունակող տեղեկատվությունը էլեկտրոնային եղանակով պետական մարմինների և այլ անձանց միջև փոխանցման և տվյալների բազաները փոխկապակցելու կարգը: Մինչդեռ, «Անձնական տվյալների պաշտպանության մասին» ՀՀ օրենքի 29-րդ հոդվածի 3-րդ մասի դրույթները, որոնց հղում է կատարված Նախագծում, վերաբերում են պետական և տեղական ինքնակառավարման մարմինների միջև անձնական տվյալների փոխանցման կարգին: Այդ առնչությամբ, անհրաժեշտ է հստակեցնել Նախագծի կարգավորման առարկան՝ հաշվի առնելով նաև Նախագծի հավելված 1-ի 4-րդ բաժնի 19-21-րդ կետերով ամրագրված կարգավորումները, որոնք վերաբերում են ՀՀ ռեզիդենտ հանդիսացող ցանկացած իրավաբանական անձի կողմից պետական և տեղական ինքնակառավարման մարմինների տվյալների բազաներին համակցմանը:
	Չի ընդունվել
	Ըստ «Անձնական տվյալների պաշտպանության մասին» ՀՀ օրենքի (այսուհետ՝ Օրենք) 7-րդ հոդվածի 3-րդ մասի՝ անձնական տվյալների սուբյեկտի գրավոր համաձայնության դեպքում անձնական տվյալներ մշակող համարվող ֆիզիկական կամ իրավաբանական անձինք կարող են պետական կամ տեղական ինքնակառավարման մարմնից ստանալ որոշակի գործողության համար անհրաժեշտ և անձնական տվյալների սուբյեկտի գրավոր համաձայնության մեջ ուղղակիորեն մատնանշված անձնական տվյալը:
«Իրավական ակտերի մասին» ՀՀ օրենքի 14-րդ հոդվածի 3-րդ մասի համաձայն՝ ՀՀ կառավարությունն իրավասու է կարգավորել նաև անձնական տվյալները երրորդ անձանց փոխանցելու հետ կապված հարաբերությունները, ինչը կարող է արվել միևնույն կարգով:
Նախագծում կատարվել է անհրաժեշտ լրացում՝ հղում կատարելով Օրենքի 7-րդ հոդվածին:

	
	
	2. Նախագծի հավելված 1-ի IV բաժնի 17-րդ և 18-րդ կետերով նախատեսված դրույթները, որոնց համապատասխան՝ տվյալների փոխանցումը ցանկացած երրորդ անձի կարող է կատարվել միայն Օպերատորի հետ կնքված պայմանագրի հիման վրա, ցանկացած պետական և տեղական ինքնակառավարման մարմնի գրավոր պահանջով տվյալները կարող են փոխանցվել, եթե առկա է Օպերատորի հետ կնքված պայմանագիրը, համահունչ չեն «Անձնական տվյալների պաշտպանության մասին» ՀՀ օրենքի 26-րդ հոդվածով ամրագրված կարգավորումներին: Մասնավորապես, հիշյալ օրենքի 26-րդ հոդվածի 1-ին մասով սահմանված է, որ առանց անձնական տվյալների սուբյեկտի համաձայնության մշակողը կարող է դրանք փոխանցել երրորդ անձանց կամ տվյալներից օգտվելու հնարավորություն տրամադրել, եթե դա նախատեսված է օրենքով և ունի բավարար պաշտպանության մակարդակ: Նախագծի հավելվածի վերոնշյալ պահանջները չեն բխում վերոնշյալ օրենքի 26-րդ հոդվածի 2-րդ մասի կարգավորումներից՝ նաև երրորդ անձանց հատուկ կատեգորիայի անձնական տվյալների փոխանցման կամ դրանցից օգտվելու հնարավորության տրամադրման կապակցությամբ:
	Չի ընդունվել
	«Անձնական տվյալների պաշտպանության մասին» ՀՀ օրենքի 7-րդ հոդվածի համաձայն՝ այն դեպքում, երբ պետական կառավարման կամ տեղական ինքնակառավարման մարմինը միասնական էլեկտրոնային տեղեկատվական համակարգի միջոցով կարող են անձնական տվյալը ձեռք բերել այլ մարմնից, ապա անձնական տվյալների սուբյեկտից չի պահանջվում ներկայացնել որոշակի գործողությունների համար անհրաժեշտ անձնական տվյալը: Նշված դրույթից հետևում է, որ օրենսդիրը նախատեսել է, որ պետական և տեղական ինքնակառավարման մարմինների կողմից մշակվող բոլոր տեսակի անձնական տվյալները կարող են փոխանցվել այլ մարմինների, մասնավորապես՝ էլեկտրոնային եղանակով, որի համար չի պահանջվում ստանալ տվյալների սուբյեկտի համաձայնությունը, ի տարբերություն, նույն հոդվածի երրորդ մասով նախատեսված՝ տվյալներն այլ անձանց փոխանցելու դեպքերի, որոնց համար ուղղակիորեն սահմանվել է համաձայնություն ստանալու պահանջ:
Անհրաժեշտ է հաշվի առնել նաև Հայաստանի Հանրապետության կառավարության 2015 թվականի օգոստոսի 31-ի N 1093-Ն որոշումը, որով ստեղծվում է միասնական պետական տեղեկատվական համակարգ և սահմանվում են համակարգերին ներկայացվող անվտանգության և տեխնիկական պահանջներ:

Նախագծով նախատեսվում է նաև, որ Օպերատորն ստացված բոլոր պահանջները և հայտերը ներկայացնում է անձնական տվյալների պաշտպանության լիազոր մարմնին, որն էլ ունի օրենքով իրեն վերապահված վերահսկողական  լիազորություններ:

	
	
	3. Նախագծի հավելված 1-ի III բաժնի 16-րդ կետով նախատեսված կարգավորման առնչությամբ հստակեցման կարիք ունի այն իրավիճակը, երբ օպերատորի կողմից կառավարվող էլեկտրոնայնացված տվյալների բազայում բացակայում են փոխանցման ենթակա տվյալները: Այդ դեպքում անհայտ է մնում, թե որ սուբյեկտն է կայացնելու տվյալները էլեկտրոնայնացնելու մասին որոշումը:
	Չի ընդունվել
	Առաջարկվող բարձրացվող հարցը դուրս է Նախագծի կարգավորման առարկայի շրջանակներից:

	32. 
	ՀՀ կենտրոնական բանկ


	Այս փուլում առաջարկություններ չկան, հետագայում հնարավոր է ներկայացվի բանկերի տեսակետը
	
	


